ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 

ՈՐՈՇՈՒՄ

___ __________ 2015 թվականի թիվ ___ Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N145-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ 2015 ԹՎԱԿԱՆԻ ՀՈՒՆՎԱՐԻ 15-Ի N19-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 

---------------------------------------------------------------------------------------------------------------

Համաձայն «Պետական նպաստների մասին» Հայաստանի Հանրապետության օրենքի 6-րդ հոդվածի 4-րդ և 10-րդ հոդվածի 6-րդ մասերի՝ Հայաստանի Հանրա​պետու​թյան կառավա​րությունը  ո ր ո շ ո ւ մ  է.
1. Հայաստանի Հանրապետության կառավարության 2014 թվականի հունվարի 30-ի ««Պետական նպաստների մասին» Հայաստանի Հանրապետության օրենքի կիրարկումն ապահովելու մասին» N 145-Ն որոշման. 
1) N 2 հավելվածի 3-րդ կետի 15-րդ ենթակետում «28» թիվը փոխարինել «22» թվով.
2) N 3 հավելվածի 
ա. 14-րդ կետը լրացնել նոր «10)» և «11)» ենթակետերով հետևյալ բովանդակությամբ. 

«10) գործազուրկ անձանց համար «աշխատանքի շուկայում անմրցունակ անձ» սոցիալական խումբը որպես 2-րդ սոցիալական խումբ չի ամրագրվում.

11) գործազուրկ անձանց համար «Գ99» սոցիալական խումբն ամրագրվում է, զբաղվածության տարածքային կենտրոնում տվյալ անձին գործազուրկի կարգավիճակ տալու օրվանից ոչ շուտ քան երեք ամիս անց:».

բ. 31-րդ կետը «միջոցները» բառից հետո լրացնել «և հակառակորդի հետ անմիջական շփման պայմաններում մարտական հերթապահություն կատարող շարքային և կրտսեր ենթասպայական կազմերի պայմանագրային զինծառայողների դրամական ապահովությանն ուղղված միջոցները` զորամասի հրամանատարի կողմից տրված տեղեկանքի հիման վրա» բառերով:

2. Հայաստանի Հանրապետության կառավարության 2015 թվականի հունվարի 15-ի «2015 թվականի ընտանեկան նպաստի, սոցիալական նպաստի, հրատապ օգնության և մինչև երկու տարեկան երեխայի խնամքի նպաստների չափերը սահմանելու մասին» N 19-Ն որոշումը լրացնել հետևյալ բովանդակությամբ նոր` 6.1-րդ կետով.
«6.1. Սահմանել, որ սահմանամերձ բնակավայրեր են համարվում Հայաստանի Հանրապետության կառավարության 2002 թվականի փետրվարի 21-ի N 163 որոշմամբ հաստատված ցանկում ընդգրկված բնակավայրերը:»:
3. Սահմանել, որ ընտանիքների անապահովության գնահատման համակարգում ընդգրկված այն ընտանիքների համար, որոնց եկամտում մինչև սույն որոշման ուժի մեջ մտնելը չի հաշվարկվել անասնապահությունից և հողօգտագործումից ստացվող եկամուտը, այն կհաշվարկվի այդ ընտանիքների անապահովության գնահատման համակարգում վերահաշվառելու ժամանակ՝ Հայաստանի Հանրապետության կառավարության 2014 թվականի հունվարի 30-ի «Պետական նպաստների մասին» Հայաստանի Հանրապետության օրենքի կիրառկումն ապահովելու մասին» N145-Ն որոշման 2-րդ կետի 4-րդ ենթակետով հաստատված կարգով:

4. Սույն որոշումը ուժի մեջ է մտնում պաշտոնական հրապարակմանը հաջորդող օրվանից:
ՀՀ աշխատանքի և սոցիալական հարցերի նախարար Արտեմ Ասատրյան

ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ « ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N145-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ 2015 ԹՎԱԿԱՆԻ ՀՈՒՆՎԱՐԻ 15-Ի N19-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
1. Անհրաժեշտությունը

ՀՀ կառավարության 2014 թվականի հունվարի 30-ի ««Պետական նպաստների մասին» Հայաստանի Հանրապետության օրենքի կիրարկումն ապահովելու մասին» N 145-Ն որոշմամբ հակառակորդի հետ անմիջական շփման պայմաններում մարտական հերթապահություն կատարող պայմանագրային զինծառայողների աշխատանքի վարձատրությանն ուղղված միջոցները, ընտանիքների անապահովության գնահատման ժամանակ, դիտվում են որպես եկամուտ, ինչը գրեթե բացառում է նրանց ընտանիքների ընտանեկան կամ սոցիալական նպաստ ստանալու հավանականությունը:

Վերոգրյալ որոշման N 5 հավելվածի 12-րդ կետը փոփոխվել է 2015 թվականի հունվարի 30-ի N 70-Ն որոշմամբ, որի արդյունքում հանրապետության 4  համայնքներում բնակվող ընտանիքների համար, ընտանիքների անապահովության գնահատման ժամանակ, արդեն պետք է հաշվարկվի անասնապահությունից և հողօգտագործումից ստացվող եկամուտ, որի արդյունքում որոշ ընտանիքներ տարեսկզբից զրկվում են ընտանեկան կամ սոցիալական նպաստ ստանալու իրավունքից:  

Միաժամանակ, հստակեցման կարիք ունի ՀՀ կառավարության 2015 թվականի հունվարի 15-ի «2015 թվականի ընտանեկան նպաստի, սոցիալական նպաստի, հրատապ օգնության և մինչև երկու տարեկան երեխայի խնամքի նպաստների չափերը սահմանելու մասին» N 19-Ն որոշման «սահմանաներձ բնակավայրեր» բառակապակցությունը: 
2. Ընթացիկ իրավիճակը և խնդիրները

ՀՀ կառավարության 2014 թվականի հունվարի 30-ի ««Պետական նպաստների մասին» Հայաստանի Հանրապետության օրենքի կիրարկումն ապահովելու մասին» N 145-Ն որոշմամբ հակառակորդի հետ անմիջական շփման պայմաններում մարտական հերթապահություն կատարող պայմանագրային զինծառայողների աշխատանքի վարձատրությանն ուղղված միջոցները, ընտանիքների անապահովության գնահատման ժամանակ, դիտվում են որպես եկամուտ, ինչը գրեթե բացառում է նրանց ընտանիքների ընտանեկան կամ սոցիալական նպաստ ստանալու հավանականությունը:

Վերոգրյալ որոշման N 5 հավելվածի 12-րդ կետը փոփոխվել է 2015 թվականի հունվարի 30-ի N 70-Ն որոշմամբ, որի արդյունքում հանրապետության 4  համայնքներում բնակվող ընտանիքների համար, ընտանիքների անապահովության գնահատման ժամանակ, արդեն պետք է հաշվարկվի անասնապահությունից և հողօգտագործումից ստացվող եկամուտ: Նշվածի արդյունքում հնարավոր է այդ համայնքների որոշ բնակիչների ընտանեկան կամ սոցիալական նպաստի իրավունքի դադարեցում: 

Միաժամանակ, հստակեցման կարիք ունի ՀՀ կառավարության 2015 թվականի հունվարի 15-ի «2015 թվականի ընտանեկան նպաստի, սոցիալական նպաստի, հրատապ օգնության և մինչև երկու տարեկան երեխայի խնամքի նպաստների չափերը սահմանելու մասին» N 19-Ն որոշման «սահմանաներձ բնակավայրեր» բառակապակցությունը: 
3. Կարգավորման նպատակը և բնույթը
Նախագծով առաջարկվում է. 
1) Սահմանել արտոնություններ` հակառակորդի հետ անմիջական շփման պայմաններում մարտական հերթապահություն կատարող շարքային կազմի պայմանագրային զինծառայողների ընտանիքների ընտանեկան կամ սոցիալական նպաստի նշանակման ժամանակ,
2) Ազատամուտ, Ջիլ, Թթուջուր և Արտանիշ համայնքներում բնակվող ընտանիքների համար, ընտանիքների անապահովության գնահատման ժամանակ, անասնապահությունից և հողօգտագործումից ստացվող եկամտի հաշվարկում յուրաքանչյուր ընտանիքի` այդ համակարգում վերա(հաշվառման) ժամանակ,
3) ընտանեկան նպաստի, սոցիալական նպաստի, հրատապ օգնության և մինչև երկու տարեկան երեխայի խնամքի նպաստների չափերը սահմանելիս «սահմանամերձ բնակավայր» հասկացության սահմանում
4) փոխել «գործազուրկ» և «աշխատանքի շուկայում անմրցունակ անձ» սոցիալական խմբերի անապահովության միավորը, ինչպես նաև սահմանել նշված սոցիալական խմբերի ամրագրման առանձնահատկություններ: 

4. Նախագծի մշակման գործընթացում ներգրավված ինստիտուտները և անձինք
Նախագծի մշակմանը մասնակցել են ՀՀ աշխատանքի և սոցիալական հարցերի նախարարության աշխատակազմի սոցիալական աջակցության վարչությունը: 
5. Ակնկալվող արդյունքը
Ընտանիքների անապահովության գնահատման համակարգի հիման վրա նշանակվող նպաստների ժամանակ որոշակի արտոնությունների և հստակությունների սահմանում:
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ « ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N145-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ 2015 ԹՎԱԿԱՆԻ ՀՈՒՆՎԱՐԻ 15-Ի N19-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ » ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ԲԱՑԱԿԱՅՈՒԹՅԱՆ ՄԱՍԻՆ
Հայաստանի Հանրապետության կառավարության «Հայաստանի Հանրապետության կառավարության 2014 թվականի հունվարի 30-ի N145-Ն և 2015 թվականի հունվարի 15-ի N19-Ն որոշումների մեջ լրացումներ կատարելու մասին» որոշման նախագծի  ընդունման դեպքում պետական բյուջեում ծախսերում և եկամուտներում ավելացում կամ նվազեցում չի ակնկալվում:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ « ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N145-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ 2015 ԹՎԱԿԱՆԻ ՀՈՒՆՎԱՐԻ 15-Ի N19-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ
Հայաստանի Հանրապետության կառավարության «Հայաստանի Հանրապետության կառավարության 2014 թվականի հունվարի 30-ի N145-Ն և 2015 թվականի հունվարի 15-ի N19-Ն որոշումների մեջ լրացումներ կատարելու մասին»  որոշման նախագծի ընդունման դեկապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:

ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ « ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N145-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ 2015 ԹՎԱԿԱՆԻ ՀՈՒՆՎԱՐԻ 15-Ի N19-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Առաջարկության հեղինակը
	Առարկության, առաջարկության

բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն 05.06.2015թ.   N01/14/6653-15
	Նախագծի 2-րդ կետով առաջարկվող 6.1. կետում անհրաժեշտ է նշել Հայաստանի Հանրապետության կառավարության 2002 թվականի փետրվարի 21-ի N 163 որոշման կրճատ անվանումը` հաշվի առնելով «Իրավական ակտերի մասին» Հայաստանի Հանրապետության օրենքի 43-րդ հոդվածի դրույթները:
	Ընդունվել է 
	Կետը խմբագրվել է

	ՀՀ ֆինանսների նախարարություն 13.05.2015թ. N      01/83-1/11856-15
	«Իրավական ակտերի մասին» Հայաստանի Հանրապետության օրենքի 2-րդ հոդվածի 3-րդ մասի 4-րդ պարբերության համաձայն` նորմատիվ իրավական ակտերն ընդունվում են Սահմանադրության և օրենքների հիման վրա և դրանց իրականացումն ապահովելու նպատակով: 

Հետևաբար Նախագծի նախաբանում առաջարկում ենք նշել այն իրավական հիմքը, որի հիման վրա նախատեսվում է ընդունել նշված իրավական ակտը:
	Ընդունվել է
	Նախաբանը խմբագրվել է

	
	Նախագծով առաջարկվում է հակառակորդի հետ անմիջական շփման պայմաններում մարտական հերթապահություն կատարող շարքային կազմի պայմանագրային զինծառայողների աշխատանքի վարձատրությանն ուղղված միջոցները, ընտանիքների անապահովության գնահատման ժամանակ չդիտարկել որպես եկամուտ (արդյունքում որոշ ընտանիքներ ձեռք են բերում ընտանեկան կամ սոցիալական նպաստ ստանալու իրավունք), հստակեցնել և տալ «սահմանաներձ բնակավայրեր» բառակապակցության սահմանումը և հանրապետության 4 համայնքներում (ՀՀ Տավուշի մարզի Ազատամուտ և ՀՀ Գեղարքունիքի մարզի Ջիլ, Թթուջուր և Արտանիշ) բնակվող ընտանիքների համար, ընտանիքների անապահովության գնահատման ժամանակ հաշվարկել անասնապահությունից և հողօգտագործումից ստացվող եկամուտը (արդյունքում որոշ ընտանիքներ զրկվում են ընտանեկան կամ սոցիալական նպաստ ստանալու իրավունքից):  

Վերոգրյալի կապակցությամբ հայտնում ենք, որ Նախագծի ընդունումը կբերի ծախսերի փոփոխության, որի ֆինանսական գնահատականը բացակայում է:
	Չի ընդունվել
	Հստակ ֆինանսական գնահատական կարող է տրվել միայն սույն Նախագծի ընդունումից հետո` այդ ընտանիքների դիմելու պարագայում: Միաժամանակ, փոփոխություն է կատարվում նաև «գործազուրկ» և «աշխատանքի շուկայում անմրցունակ անձ» սոցիալական խմբերի անապահովության միավորի, ինչպես նաև սահմանվում են նշված սոցիալական խմբերի ամրագրման առանձնահատկություններ 

	ՀՀ տարածքային կառավարման և արտակարգ իրավիճակների նախարարություն 04.05.2015թ. N       1/06.3/5590-15
	Որոշման 3-րդ կետի սահմանումը առաջարկում ենք լրացնել ՀՀ կառավարության 2014 թվականի հունվարի 30-ի N 145-Ն որոշման մեջ:
	Չի ընդունվել
	Նախագծի 3-րդ կետով նախատեսված դրույթը գործելու է միայն 2015թ.ի ընթացքում, ապահովում է անցումային հարթ ընթացք 

	ՀՀ պաշտպանության նախարարություն 14.05.2015թ. N       ՊՆ/510-738
	«շարքային կազմի» բառերը փոխարինել «շարքային և կրտսեր ենթասպայական կազմերի» բառերով, իսկ «աշխատանքի վարձատրությանն» բառերը փոխարինել «դրամական ապահովությանն» բառերով
	Ընդունվել է
	Նախագիծը խմբագրվել է

	
	հաշվի առնելով, որ ՀՀ Տավուշի մարզի Ազատամուտ գյուղը ևս հանդիսանում է հակառակորդի կողմից գնդակոծվող և ականազերծված տարածքներ ունեցող բնակավայր, առաջարկում ենք քննարկել նշված գյուղը ՀՀ կառավարության 2002 թվականի փետրվարի 21-ի N 163, 2014 թվականի դեկտեմբերի 18-ի N 1444-Ն և 2015 թվականի հունվարի 15-ի N 30-Ն որոշումներում ներառելու հարցը:
	Ընդունելի է
	Առաջարկը ներկայացվել է ՀՀ տարածքային կառավարման և արտակարգ իրավիճակների նախարարությանը









